
2020 – 2021 жылдарға арналған
Солтүстік Қазақстан облысы Тайынша ауданы бойынша 
жайылымдарды басқару 
және оларды пайдалану жөніндегі
жоспарды бекіту туралы

«Жайылымдар туралы» 2017 жылғы 20 ақпандағы және «Қазақстан Республикасындағы жергілікті мемлекеттік басқару және өзін-өзі басқару туралы» 2001 жылғы 23 қаңтардағы Қазақстан Республикасының заңдарына сәйкес Солтүстік Қазақстан облысы Тайынша ауданының мәслихаты ШЕШТІ:
1. Қоса беріліп отырған 2020-2021 жылдарға арналған Тайынша ауданы бойынша жайылымдарды басқару және оларды пайдалану жөніндегі жоспар бекітілсін.
2. Осы шешім алғашқы ресми жарияланған күнінен бастап қолданысқа енгізіледі.

 Тайынша ауданы бойынша жайылымдарды басқару 

[bookmark: z11]2020 – 2021 жылдарға арналған Тайынша ауданы бойынша жайылымдарды басқару және оларды пайдалану жөніндегі осы жоспар (бұдан әрі – жоспар) Қазақстан Республикасының «Жайылымдар туралы» 2017 жылғы 20 ақпандағы, «Қазақстан Республикасындағы жергілікті мемлекеттік басқару және өзін - өзі басқару туралы» 2001 жылғы 23 қаңтардағы Заңдарына, Қазақстан Республикасы Премьер - Министрінің орынбасары - Ауыл шаруашылығы министрінің 2017 жылғы 24 сәуірдегі № 173 бұйрығымен (нормативтік құқықтық актілерді мемлекеттік тіркеу тізілімінде № 15090 болып тіркелген), «Жайылымдардың жалпы алаңына жүктеменің жол берілетін шекті нормасын бекіту туралы» Қазақстан Республикасы Ауыл шаруашылығы министрінің 2015 жылғы 14 сәуірдегі № 3-3/332 бұйрығымен (нормативтік құқықтық актілерді мемлекеттік тіркеу тізілімінде № 11064 болып тіркелген) бекітілген.
Жоспар жайылымдарды ұтымды пайдалану, мал азығына қажеттілікті тұрақты қамтамасыз ету және жайылымдардың тозу процестерін болдырмау мақсатында қабылданады.
Жоспар құрамында:
1) осы жоспарға 1-18 қосымшаға сәйкес құқық белгілейтін құжаттар негізінде жер санаттары, жер учаскелерінің меншік иелері мен жер пайдаланушылар бөлінісінде әкімшілік - аумақтық бірлік аумағында жайылымдардың орналасу схемасы (картасы);
2) осы жоспарға 19-36 қосымшаға сәйкес жайылымдардың қолайлы схемалары;
3) осы жоспарға 37-54 қосымшаға сәйкес жайылымдардың, оның ішінде маусымдық жайылымдық инфрақұрылым объектілерінің сыртқы және ішкі шекаралары мен алқаптары көрсетілген карта;
4) осы жоспарға 55-72 қосымшаға сәйкес су тұтыну нормасына сәйкес жасалған жайылымды пайдаланушылардың су көздеріне (көлдерге, өзендерге, тоғандарға, қопандарға, суландыру немесе суландыру арналарына, құбырлы немесе шахталық құдықтарға) қол жеткізу схемасы;
5) осы жоспарға 73-90 қосымшаға сәйкес жайылымдары жоқ жеке және (немесе) заңды тұлғалардың ауыл шаруашылығы жануарларының мал басын орналастыру және оны берілетін жайылымдарға ауыстыру үшін жайылымдарды қайта бөлу схемасы;
6) осы жоспарға 91-108 қосымшаға сәйкес ауыл, ауылдық округ жанындағы жайылымдармен қамтамасыз етілмеген жеке және (немесе) заңды тұлғалардың шалғайдағы жайылымдарына ауыл шаруашылығы жануарларының басын орналастыру схемасы;
7) осы жоспарға 109 қосымшаға сәйкес ауыл шаруашылығы жануарларын жаюдың және қозғалудың маусымдық бағыттарын белгілейтін жайылымдарды пайдалану жөніндегі күнтізбелік кесте;
8) осы жоспарға 110 қосымшаға сәйкес санаттар бөлінісіндегі Тайынша ауданының жер алаңы;
9) осы жоспарға 111 қосымшаға сәйкес ауылдық округтер бөлінісінде ауданның жер пайдалану;
10) осы жоспарға 112 қосымшаға сәйкес ветеринариялық-санитариялық объектілер туралы мәліметтер;
11) осы жоспарға 113 қосымшаға сәйкес ауылдық округтер бөлінісіндегі ауыл шаруашылығы мал басының саны туралы деректер;
12) осы жоспарға 114 қосымшаға сәйкес ауылдық округтер бөлінісінде ауыл шаруашылығы жануарларының түрлері бойынша қалыптастырылған табындардың, отарлардың, табындардың саны туралы деректер;
Жоспар жайылымдарды геоботаникалық тексерудің жай-күйі туралы мәліметтерді, ветеринариялық – санитариялық объектілер туралы мәліметтерді, ауыл шаруашылығы жануарларының иелері – жайылым пайдаланушыларды, жеке және (немесе) заңды тұлғаларды көрсете отырып, олардың саны туралы деректерді, ауыл шаруашылығы жануарларының түрлері мен жыныстық - жас топтары бойынша қалыптасқан табындардың, отарлардың, табындардың саны туралы деректерді, жайылымдарда ауыл шаруашылығы жануарларын жаю ерекшеліктерін көрсете отырып қабылданды.
Әкімшілік – аумақтық бөлініс бойынша Тайынша ауданында 18 селолық округ, Тайынша қаласы, 82 ауылдық елді мекен бар.
Тайынша ауданы аумағының жалпы ауданы 1143404 гектар, оның ішінде жайылымдық жерлер – 303728 гектар.
Жер санаттары бойынша:
ауыл шаруашылығы мақсатындағы жерлер – 937516 гектар;
елді мекендердің жерлері – 105978 гектар;
өнеркәсіп, көлік, байланыс, ғарыш қызметі, қорғаныс, ұлттық қауіпсіздік мұқтажына арналған жер және ауыл шаруашылығына арналмаған өзге де жер – 16218 гектар;
орман қорының жері – 5915 гектар;
су қорының жері – 12569 гектар.
Ауданның климаты күрт континентальды, қысы қатты желмен ұзақ, жазы ыстық және құрғақ. Орташа айлық ауа температурасы қаңтар – минус 14,9 градус Цельсий, шілдеде – плюс 19,0 градус Цельсий. Жауын-шашынның орташа жылдық мөлшері – 340 миллиметрді құрайды.
Ауданның өсімдік жамылғысы әртүрлі, шамамен 160 түрін қамтиды. Олардың ең көп таралған дәнді, күрделі түсті, крест түсті.
Топырақтар құнарлы. Құнарлы топырақтың қалыңдығы 15-60 сантиметр.
Ауданда 18 ветеринарлық пункт, 29 мал қорымдары, 13 мал сою алаңы,                  4 сібір жарасын көму, 17 қолдан ұрықтандыру пункті жұмыс істейді.
Қазіргі уақытта Тайынша ауданында 63762 бас ірі қара мал, 61485 бас ұсақ қара мал, 17607 бас жылқы бар.
Тайынша ауданы бойынша ауыл шаруашылығы жануарларын қамтамасыз ету үшін 303728 гектар жайылым жерлері бар. Елді мекен шегінде 90217 гектар жайылым бар.
Тайынша ауданының жайылым алаңы ауыл шаруашылық мал басын толық қамтамасыз етеді. Шалғайдағы мал шаруашылығын жүргізу үшін пайдаланылатын жайылымдар жоқ.



 

 
